
Pengerusi

Wira Padang Legacy

89, Jalan Denai 11, Taman Bukit Jaya
81800 Ulu Tiram

Johor Darul Ta'zim

Tuan,

MAKLUM BALAS KELULUSAN SOKONGAN PENGANJURAN DAN KEBENARAN
PELIBATAN MURID SECARA SUKARELA DENGAN TANGGUNGAN SENDIRI BAG!
PROGRAM PERTANDINGAN BOLA SEPAK HERO 7'S ANJURAN WIRA PADANG
LEGACY '

Dengan hormatnya perkara di atas adalah dirujuk.

2, Jabatan Pendidikan Negeri (JPN) Johor amat menghargai dan mengalu-
alukan inisiatif Wira Padang Legacy dalam menyediakan platform pembangunan bakat
murid melalui aktiviti sukan. Pihak Jabatan mengambil maklum akan permohonan tuan
dan dengan ini tiada halangan untuk pihak tuan menjemput murid bagi program
tersebut sebagaimana ketetapan berikut:

21 Tarikh : 12 dan 26 September 2026
2.2 Masa : 8:00 pagi hingga 6:00 petang
23 Tempat : M&M Eco Flora, Johor Bahru

3. Kelulusan ini diberikan bertujuan menyokong potensi dan pembangunan
holistik murid, namun ia adalah tertakluk kepada pematuhan penuh semua pekeliling
dan peraturan yang sedang berkuat kuasa (seperti di Lampiran 1), di samping
mengambil kira perkara-perkara mandatori berikut:

3.1. Kebenaran Pentadbir: Semua murid yang terlibat diwajibkan untuk
mendapatkan kebenaran serta persetujuan bertulis daripada Pengetua atau
Guru Besar sekolah masing-masing terlebih dahulu;

3.2. Penyertaan Sukarela dan Kebenaran lbu Bapa: Penyertaan murid
hendaklah secara sukarela tanpa sebarang unsur paksaan. Kebenaran

bertulis ibu bapa/penjaga adalah wajib bagi setiap peserta;

..2/-



JPNJ.600-3/3/10 JId. 4 (34 )

3.3.

3.4.

3.5.

3.6.

3.7.

3.8.

3.9.

Tanggungjawab lbu Bapa / Penjaga: Memandangkan program ini
dilaksanakan pada tempoh cuti sekolah, sebarang pelibatan murid dalam
program ini adalah di bawah pengawasan dan tanggungjawab sepenuhnya
ibu bapa atau penjaga;

Tanggungjawab Penganjur (Insurans dan Kos). pihak penganjur
bertanggungjawab menguruskan perlindungan insurans kemalangan yang
bersesuaian dengan aktiviti. Pihak penganjur juga wajib memastikan aspek
kesihatan, keselamatan, dan kebajikan semua murid dan guru sentiasa
terpelihara, serta menanggung sepenuhnya semua kos penganjuran
program, termasuk kos perubatan, kos pengangkutan, makan dan minum
(Surat Pekeliling Ikhtisas Bil.7/1988 dan Surat Pekeliling lkhtisas Bil.5/2018);

Tiada Implikasi Kewangan KPM/JPN: tiada implikasi kewangan kepada
Kementerian Pendidikan (KPM), Jabatan Pendidikan Negeri Johor, Pejabat
Pendidikan Daerah (PPD) di Negeri Johor, sekolah, guru dan murid yang
terlibat, selaras dengan Surat Pekeliling Ikhtisas Bil. 5 Tahun 2018 bertarikh
7 Jun 2018;

Kelulusan Pihak Berkaitan dan Larangan Penggunaan Surat: pihak
penganjur bertanggungjawab untuk mendapatkan semua kelulusan lain
penganjuran program daripada pihak berkaitan. Surat maklum balas ini tidak
boleh digunakan untuk tujuan mendapatkan sumbangan atau tajaan daripada
mana-mana pihak;

Pematuhan Cuaca Panas/Jerebu: pihak penganjur mesti mematuhi
sepenuhnya semua ketetapan yang terkandung dalam Peringatan kepada
Warga Sekolah Berhubung Penjagaan Kebajikan, Kesihatan dan
Keselamatan Murid Semasa Menghadapi Cuaca Panas dan Berjerebu (No.
Rujukan: KPM.200-5/2/1 Jid.5(63) bertarikh 21 Julai 2025 dan JPNJ.200-
5/2/1 JId.3(26) bertarikh 22 Julai 2025);

Pematuhan Kod Sukan Selamat: pelibatan murid dalam pertandingan atau
aktiviti sukan hendaklah merujuk dan mematuhi sepenuhnya pelaksanaan
Kod Sukan Selamat yang ditetapkan oleh Kementerian Belia dan Sukan;

Larangan Aktiviti Sukan Semasa Cuaca Buruk: tertakluk kepada Surat
Pekeliling Ikhtisas (SPI) Bil. 9 Tahun 2000, aktiviti sukan adalah dilarang
dilaksanakan semasa cuaca buruk, hujan, atau apabila terdapat kilat, petir,
atau ribut petir di tempat lapang dan padang;

3.10.

3.11.

3.12.

3.13.

3.14.

3.15.

4.

Larangan Sumber Sumbangan: pihak penganjur diminta mematuhi Surat
Pekeliling Ikhtisas Bil. 3 Tahun 2018, yang melarang sumbangan bagi
penganjuran program daripada sumber perjudian, rokok, dadah, minuman
keras atau seumpamanya yang berpotensi menjejaskan perkembangan
murid (intelek, rohani, emosi dan jasmani);

Penggunaan Logo Rasmi: penggunaan logo JPN Johor atau Majlis Sukan
Sekolah Johor (MSSJ) tanpa kelulusan adalah dilarang. Permohonan
penggunaan logo perlu dikemukakan sekurang-kurangnya 30 hari sebelum
program, berserta dokumen lengkap, kepada Sekior Pengurusan Sekolah,
JPN Johor;

Pelaporan Kecemerlangan Kokurikulum: pihak penganjur diminta
memaklumkan kepada sekolah-sekolah yang menyertai program ini untuk
membuat pengisian ke dalam Buku Log Bahagian Sukan, Kokurikulum dan
Kesenian, KPM (Pelaporan Kecemerlangan Kokurikulum) melalui pautan
https://bit.ly/PelaporanBSKK:

Pengiktirafan PAJSK: pelibatan murid dalam program ini hanya layak diberi
markah PAJSK pada aspek Jawatan dalam Sukan dan Permainan
sebagaimana ketetapan dalam Garis Panduan PAJSK;

Surat Setuju Terima: pihak penganjur dimohon mengemukakan Surat
Setuju Terima (Lampiran B) kepada Unit Pembangunan Bakat Murid, JPN
Johor, dalam tempoh 14 hari selepas tarikh penerimaan surat maklum balas
ini, bagi mengesahkan persetujuan pelaksanaan program; dan

Hak JPN Menarik Balik Kelulusan: JPN Johor berhak menarik balik surat
maklum balas ini sekiranya pihak penganjur gagal mematuhi syarat dan
peraturan yang ditetapkan atau jika tindakan pihak penganjur bercanggah
dengan dasar sedia ada. Kegagalan mematuhi syarat ini akan menjejaskan
pertimbangan permohonan penganjuran pada masa hadapan.

Maklum balas ini adalah bersifat khusus untuk program yang dinyatakan

sahaja. Sebarang pindaan tarikh, lokasi, atau permohonan program baharu hendaklah
dikemukakan semula kepada Unit Pembangunan Bakat Murid, JPN Johor.

5. Pihak Jabatan menghargai kerjasama pihak tuan dalam memastikan semua garis
panduan ini dipatuhi dengan ketat demi menjamin keselamatan dan kebajikan setiap
murid yang terlibat.

6. Sebarang pertanyaan beleh diajukan kepada Encik isfandi Adi bin Ahmad,
Penolong Pengarah Pembangunan Bakat Murid, JPN Johor, di talian 07-2311481.
Sekian, terima kasih.

“MALAYSIA MADAN!”
“BERKHIDMAT UNTUK NEGARA”

Sektor Pembangungn Murid
b.p. Pengarah Pendidikan Negeri Johor
Jabatan Pendidikan Negeri Johor

sk.: 1. Pengarah Pendidikan Negeri Johor
2. Timbalan Pengarah, Sektor Pengurusan Sekolah, JPN Johor
3. Pegawai Pendidikan Daerah, PPD Negeri Johor

adif2026/kebenearanprogram



